
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՀՈՒՆՎԱՐԻ 4-Ի ԹԻՎ 13-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	14.05.2024թ.

	
	N 01/8-3/9897-2024

	Ձեր 29.04.2024թ. N ԳՍ//13256-2024 գրությամբ ներկայացված «Հայաստանի Հանրապետության կառավարության 2024 թվականի հունվարի 4-ի թիվ 13-Ա որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ մեր իրավասությունների շրջանակում առարկություններ չունենք։
 
	 Ընդունվել է ի գիտություն: 

	2. ՀՀ աշխատանքի և սոցիալական հարցերի նախարարություն
	10.05.2024թ.

	
	N ՆՄ/ԳԽ/15355-2024

	«Հայաստանի Հանրապետության կառավարության 2024 թվականի հունվարի 4-ի N 13-Ա որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծով լրացվող գույքի ցանկում առաջարկում ենք լրացնել նշված գույքի ինչպես սկզբնական, այնպես էլ՝ հաշվեկշռային արժեքները:
 
	Ընդունվել է: Նախագծի հավելվածը լրամշակվել է:

	3. ՀՀ վարչապետի աաշխատակազմի իրավաբանական վարչություն
	17.06.2024թ.

	
	N 02/16.32/20970-2024

	
Եզրակացություն 

Փոփոխվող որոշման 3-րդ կետի համաձայն՝ ՀՀ ՏԿԵՆ պետական գույքի կառավարման կոմիտեի նախագահին և ՀՀ ԱՍՀՆ նախարարին հանձնարարված էր սույն որոշումն ուժի մեջ մտնելուց հետո եռամսյա ժամկետում ապահովել ամրացվող գույքի հանձնման-ընդունման աշխատանքների կատարումը: Նկատի ունենալով, որ սահմանված եռամսյա ժամկետը լրացել է դեռևս 2024 թվականի ապրիլի 5-ին,  պարզաբանված չէ, թե ինչու մինչև նշված իրավական ակտում սահմանված ժամկետի լրանալը համապատասխան առաջարկություն չի ներկայացվել կառավարության որոշման մեջ փոփոխություն կատարելու վերաբերյալ, որի պարագայում նախագծով առաջարկվող կարգավորումը չի բխում ՀՀ կառավարության 2021 թվականի փետրվարի 25-ի «Կառավարության աշխատակարգը հաստատելու մասին» N 252-Լ որոշման 124-րդ կետի պահանջներից:

	Ընդունվել է ի գիտություն: Համաձայն ՀՀ կառավարության 04.01.2023թ. թիվ 13-Ա որոշման (ուժի մեջ է մտել 05.01.2024թ.),   ՀՀ ՏԿԵՆ պետական գույքի կառավարման կոմիտեի նախագահին և ՀՀ աշխատանքի և  սոցիալական հարցերի նախարարին հանձնարարվել է Որոշումն ուժի մեջ մտնելուց հետո եռամսյա ժամկետում ապահովել ՀՀ Կոտայքի մարզ, համայնք Հրազդան, քաղ. Հրազդան, Միկրոշրջան թաղամաս 45 և ՀՀ Տավուշի մարզ, համայնք Դիլիջան, քաղ. Դիլիջան, Կամոյի փողոց 137 հասցեներում գտնվող անշարժ գույքի հանձնման-ընդունման աշխատանքների իրականացումը: Գույքի հանձնման-ընդունման աշխատանքներն իրականացնելիս պարզվել է, որ ՀՀ Տավուշի մարզ, համայնք Դիլիջան, քաղ. Դիլիջան, Կամոյի փողոց 137 հասցեում առկա է նաև ՀՀ կառավարության 16.12.2021թ. թիվ 2096-Ա և 10.03.2022թ. թիվ 292-Ա որոշումների համաձայն Կոմիտեի հաշվեկշիռ ընդունված նշված անշարժ գույքի բարելավում հանդիսացող շարժական գույք։ 
[bookmark: _GoBack]Հաշվի առնելով վերը նշվածը՝  ՀՀ Տավուշի մարզ, համայնք Դիլիջան, քաղաք Դիլիջան, Կամոյի փողոց 137 հասցեում գտնվող գույքը ՀՀ աշխատանքի և սոցիալական հարցերի նախարարությանն ամբողջական հանձնելու նպատակով անհրաժեշտություն է առաջացել Որոշման մեջ համապատասխան լրացում կատարելու և անհրաժեշտ տեղեկատվությունը հավաքագրելուց հետո Կոմիտեի կողմից 29.03.2024թ. մշակվել և ՀՀ տարածքային կառավարման և ենթակառուցվածքների նախարարի 29․04․2024թ․ թիվ ԳՍ//13256-2024 գրությամբ շահագրգիռ մարմինների քննարկմանն է ներկայացվել նշված Որոշման նախագիծը: Միաժամանակ ներկայացված նախագծով առաջարկվում է ոչ թե փոփոխություն կատարել Որոշման 3-րդ կետում՝ երկարացնելով արդեն իսկ սահմանված եռամսյա ժամկետը, այլ ներկայացված նախագծի 2-րդ կետով սահմանվել  է, որ սույն նախագծի ընդունման դեպքում որոշումն ուժի մեջ մտնելուց հետո վեցամսյա ժամկետում, կիրականացվեն Հայաստանի Հանրապետության Տավուշի մարզ, համայնք Դիլիջան, քաղաք Դիլիջան, Կամոյի փողոց 137 հասցեում գտնվող անշարժ գույքի և որոշման հավելվածում նշված 10,516,341.57 ՀՀ դրամ արժեքով գույքի հանձնման-ընդունման աշխատանքները:







